
VESTFALLSKYRRINDI
1. november	  Mánin longst frá jørðini 
7. november	  Seinna kvarter
14. november	  Mánin næstur jørðini

Fyrrapartin fleyr til gul 
av ymsum ættum, turt og 
sólglottar, men seinnapartin 
veksur hann vindin upp í 
hvassan vind av suðri og 
regn. Hitin millum 8 og 11 
stig.

Gul til stívt andøvsgul 
av útsynningi og suðri 
og ælingur, men eisini 
sólglottar. Hitin millum 6 
og 9 stig.

 Frískur vindur av norði, um 
kvøldið veksur hann vindin 
upp í hvassan vind. Ælingur 
og hitin millum 5 og 8 stig.

Veðrið sunnudagin og 
mánadagin:
Sunnudagin minkar hann 
vindin av norði og væntandi 
turt, men mánadagin veksur 
hann vindi av útsynningi og 
ælingur, Hitin millum 3 og 
7 stig.

7. nov.	 00:14	 12:48	 11:48	 -	 -	 12:03	 02:14	 14:48	 03:14	 15:48	 11:03	 23:37	 10:03	 22:37	 00:29	 13:03	 01:29	 14:03	 -	 12:33	 01:14	 13:48
8. nov.	 01:22	 13:56	 00:22	 12:56	 00:37	 13:11	 03:22	 15:56	 04:22	 16:56	 -	 12:11	 11:11	 23:31	 01:37	 14:11	 02:37	 15:11	 01:07	 13:41	 02:22	 14:56
9. nov.	 02:16	 14:37	 01:16	 13:37	 01:31	 13:52	 04:16	 16:37	 05:16	 17:37	 00:31	 12:52	 11:52	 -	 02:31	 14:52	 03:31	 15:52	 02:01	 14:22	 03:16	 15:37
10. nov.	 02:58	 15:19	 01:58	 14:19	 02:13	 14:34	 04:58	 17:19	 05:58	 18:19	 01:13	 13:34	 00:13	 12:34	 03:13	 15:34	 04:13	 16:34	 02:43	 15:04	 03:58	 16:19
11. nov.	 03:41	 16:04	 02:41	 15:04	 02:56	 15:19	 05:41	 18:04	 06:41	 19:04	 01:56	 14:19	 00:56	 13:19	 03:56	 16:19	 04:56	 17:19	 03:26	 15:49	 04:41	 17:04

6-11 m/s 5-10 m/s1-6 m/s 6-11 m/s 10-15 m/s11-16 m/s

6/9 °C 5/8 °C

Síðstu nátt:
Eitt làgtrýst, 990 hPa. sunnanfyri Ísland fer 
eystureftir og brúgvalagið haðani fer um Føroyar 
komandi samdøgur. 

Komandi nátt:
Lågtrýstið við Suður-Noreg stendur mestsum í stað. 
Ein veikur hátrýstryggur millum Íslands og Føroya 
fer eystureftir.    

Skjóta 
hund­
arnar
Politiið hevur funnið fram 
til eigararnar av teimum 
báðum seyðahundunum, 
sum fyrrapartin mánadagin 
vóru úti saman og jastraðu 
seyð á Sevmýri.

Hundarnir skræddu 
tveir seyðir sundur. Ein 
seyður varð illa bitin, og 
teir jagstraðu hann út á 
sjógv. Men hann var so illa 
bitin, at neyðugt var at 
drepa hann.

Hin seyðin fann 
løgreglan deyðan við eina 
á undir Sílánni.

Annar hundaeigarin 
hevur longu skotið sín 
hund, men hin eigarin 
hevur biðið politiið um at 
gera tað.

Hvørgin hundurin hevur 
áður jastrað seyð. Hetta 
vóru ikki ungir hundar.

Randi Jacobsen

Fyri nøkrum árum síðan 
frætti 62N Travel frá stóru 
fyritøkuni Travel Quist 
Tours. Tað var ein, sum 
hevði útvegað sær nógva 
vitan um sólarmyrkingar, 
og viðkomandi visti, at 
sólarmyrking fer at verða í 
Føroyum í 2015.

Síðan hevur samstarv 
verið millum partarnar 
um at útvega gistingar í 

Føroyum, og trý fólk hava 
verið í Føroyum og hugt at 
landinum og kannað møgu­
leikarnar fyri, hvar best 
er hjá vitjandi at standa í 
Føroyum, tá í mánin kemur 
fyri sólina 20. mars klokkan 
9.44.14. Tað verður bøla­
myrkt í tveir minuttir og 47 
sekund.

- Tá ið tey vóru her, bjóð­
aðu tey okkum báðum at 
koma til sólarmyrkingina, 
sum verður 14. november, 

sigur Maria Samson.
Í morgin fara hon og 

maðurin Kent L. Christen­
sen við flogfarinum til 
Danmarkar, og haðani 
flúgva tey víðari til Fijioygg­
jarnar. Tann ferðin tekur 25 
tímar.

Tvey stór cruiseskip 
fara at sigla á økinum, tá 
ið sólarmyrkingin verður 
einastaðni millum Fijioygg­
jarnar og Ný Sæland, og tey 
bæði skulu verða umborð 

á øðrum skipinum í níggju 
dagar. 2100 fólk verða um­
borð.

Sólarmyrkingin varar 
í tríggjar minuttir og 28 
sekund.

Fáa fólk at koma 
til Føroya
- Vit fara at halda fleiri fyri­
lestrar um Føroyar, vísa 
filmar og myndir, sigur 
Maria Samson.

Tey eru boðin við til 

sólarmyrkingina fyri at 
upplýsa um Føroyar og 
vekja áhuga millum fólk í 
øðrum londum at koma til 
Føroya í 2015.

Næsta ár verður sólar­
myrking í Afrika, men 
eingin verður í 2014.

- Tí vænta tey sanna 
innrás í Føroyum í 2015, 
sigur Maria Samson.

Tað er langt síðan, at 
flestu gistingarhúsini á 
meginøkinum í Føroyum 

høvdu selt út gistingar til 
fólk, sum koma til Føroya 
at uppliva sólarmyrkingina 
í 2015.

- Vit hugsa eisini um at 
fara at leiga nógvar kamp­
ingavognar í mars 2015 
og royna at fáa hendur á 
íbúðum eisini, sigur Maria 
Samson.

Í 2015 verður sólarmyrking í Føroyum, men um nakrar dagar verður sólarmyrking einastaðni 
millum Fijioyggjarnar og Ný Sæland, og umborð á einum skipi fara hjúnini Kent Christensen og 
Maria Samson á 62N at halda fyrilestrar um Føroyar fyri at fáa útlendingar at koma higar

Til Fijioyggjarnar at 
upplýsa um Føroyar


